КАРТАЛАР
1.1 Термин және анықтама

«Карта» термині Орта ғасырлардың жаңару заманында пайда болды. Бұған дейін tabula және descriptions (сурет) сөздері пайдаланылған. Термин латын тілінен «charta» (қағаз, парақ), грек тіліндегі хартес сөзі папирустан жасалынған қағаз д.м.б.
Ресейде алғашында карта «сызба» яғни жергілікті жерді сызбалармен салу болып, тек Петр І кезеңінде «ландкарталар», кейінірек – «карталар» атауы пайда болды. В. Дальдің (1881) түсіндірме сөздігінде карта сөзі «жер, теңіз, аспан әлемінің қандай-да бір бөлігінің сызбасы» деп түсіндірілген. 

Бүгінде «карта» сөзі әлемнің көптеген тілдерінде қолданылады. Француз тілінде - carte, неміс тілінде - karte, итальян және португал - carta, голланд - kaart, швед - karta, дат - kort, украин - карта, грек - χαρτηζ, түрік - karita. Бірақ латын тілінен шыққан «mappa» (мата бөлігі): ағылшын тілінде – map, испан тілінде – mapa, поляк, чех, словак тілдерінде – mapa. Кейбір тілдерде терминдердің екеуі де қолданылады. Мысалы, ағылшынның «cһart» терминімен теңіз және аэронавигациялық карталарды, испанның «cartа» сөзін теңіз және астрономиялық карталардың пландары үшін пайдаланады. Карталардың таза ұлттық атаулары да бар, олар төмендегілер: жапонша - tizu, венгерше – terkep (сөзбе-сөз – аумақтың суреті), литва тілінде – zemelapis (Жердің беті).
Картографияның техникалық терминдерінің халықаралық көптілдік сөздігі (1973) картаға келесідей анықтамалар береді: Жер бетінің, аспан сферасының немесе басқа да аспан денелерінің математикалық заңдылық бойынша кішірейтілген, жинақталған суреті. Бұл сурет жазықтықта математикалық заңдылық бойынша құрастырылған және осы жазықтықтармен байланысты болған нысандардың орналасуы мен қасиеттерін шартты белгілер көмегімен көрсетеді.
Картография бойынша отандық мемлекеттік стандарттар, энциклопедиялық баспалар, анықтамалар мен оқулықтар сәл басқаша мазмұнға ие. Дегенмен олар редакция жағынан ғана айырмашылық жасайды. Ол картографиялық суреттердің қасиеттерін ерекше назарға алады. Электронды карталардың пайда болуына байланысты бұрынғы анықтамаларды өзгерту шаралары қабылданып жатыр, дегенмен картаның мазмұны, оның қасиеттері мен ерекшеліктері өзгеріссіз қала береді. 
Ең көп тараған әрі дәстүрлік анықтама осылар болып табылады.
Карта – дегеніміз Жер бетінің, басқа аспан денесінің немесе ғарыш кеңістігінің математикалық анықталған, кішірейтілген, жалпыластырылған суреті. Бұл карта оларда орналасқан немесе жобаланған нысандарды қабылданған шартты белгілер жүйесі бойынша көрсетеді.
1.2. Карта элементтері
Картаның элементтері – картографиялық суретті, легенданы және картаның безендірілуі сияқты картаның құрамдас бөліктері болып табылады (1.1. –сурет). 
Негізгі элемент - картографиялық сурет, яғни карта мазмұны, нысандар мен құбылыстар туралы мағлұматтар жиынтығы, олардың орналасуы, қасиеттері, өзара байланысы, динамикасы. Жалпы географиялық карталар төмендегілерді қамтиды: елді мекен, әлеуметтік-экономикалық және мәдени нысандар, байланыс желілері, бедер, гидрография, өсімдіктер мен грунттар, саяси-әкімшілік шекаралар. 
Тақырыптық және арнайы карталарда картографиялық суреттердің екі құрамдас бөліктерін ажыратады. Біріншіден, бұл географиялық негіз яғни мазмұнның жалпы географиялық бөлігі тақырыптық және арнайы мазмұнды элементтерді салу және байлау, сондай-ақ карта бойынша бағдарлану үшін қызмет етеді. Екіншіден, тақырыптық немесе арнайы мазмұн (мысалы, аумақтың геологиялық құрылымы немесе навигациялық жағдайлар).
Кез-келген картаның маңызды элементі – легенда яғни картада қолданылған шартты белгілер мен мәтіндік түсіндірмелердің жүйесі. Топографиялық карталар үшін шартты белгілердің арнайы кестесі құрастырылған. Олар стандартталған және сәйкес масштабты карталардың барлығында қолданылуы шарт. 
Көптеген тақырыптық карталарда белгілер бір қалыпқа салынбаған, сондықтан да легенданы картаның өзінің қағазына орналастырады. Легендада түсіндірме, белгілер түсіндірмесі, картографияланатын құбылыстардың логикалық негізі мен иерархиялық бағынушылықты көрсетеді. Күрделі карталарда легенданың ақпараттылығын жоғарылату үшін оны кейде кесте (қалыптамалық) түрінде ұсынады. Сонда легенданың қатарларында бір көрсеткіш (мысалы, нысанның генетикалық сипаттамасы), ал баған бойынша – басқа көрсеткіш (мысалы, осы нысанның морфологиялық ерекшеліктері) көрсетіледі.

Картографиялық суреттер математикалық негізде құрылады. Математикалық негіздің элементтеріне координата торлары, масштаб және геодезиялық негіз жатады. Ұсақ масштабты карталарда геодезиялық негіздің эленменттері көрсетілмейді. Математикалық негізбен карта компоновкасы да тығыз байланысты болады.
Картаны көмекші жабдықтау әдісі картаның оқылуы мен қолданылуын жеңілдетеді. Ол көптеген  картометриялық графиктерді (мысалы, топографиялық карталарда беткейдегі көлбей келген бұрыштарды анықтау үшін бедердің тіктік шкаласын) орнатады, картографиялық территорияның зерделенген схемасын, қолданылған материалдардың схемасын, әртүрлі анықтамалық сілтемелерді қамтамасыз етеді. Қосалқы мәліметтерге суреттер, бүйір карталары, диаграммалар, графиктер, профильдер, сандық және мәтіндік мәліметтер жатады.

1.3. Картаның қасиеттері

Картаны анықтау барысындағы негізгі қасиеттер :

· құрылыстың математикалық заңдылығы – жердің сфералық беткейінен картаның жазықтығына көшу мүмкін болатын арнайы картографиялық проекциялардың қолданылуы;

· суреттің таңбалануы – арнайы таңбаланған шартты тілдегі картографиялық карталардың пайдаланылуы;

· жалпы карта  – суреттелген нысандар жинақтау мен саралау;

· нақты бейнелердің жүйесі – элементтердің тапсырылуы мен олардың арасындағы байланыс, геожүйелік иерархияны бейнеленеу.

Картаның қасиеттері аэро және космостық кескіндерді салыстырғанда түсініктірек болады. Мұндай суреттер шартты белгілердіңкөмегінсіз анық портрет пен аумақтың дәл көшірмесін береді. Сонымен қатар, өмірде территория қандай болса, суретте дәл солай бейнеленеді. Картографиялық шартты белгілер көбіне суреттерді байытады. Олар нысандардың сандық және сапалық қасиеттерін (мысалы, орманның түрін және көлік жолдарыдың  көлемі мен жабылуын) көрсетуге мүмкіндік береді, адамның көру қабілетінен тыс нысандарды (теңіз бедерінің тереңділігін, үлкен тереңдіктегі жер қыртысының құрылысын және т.б.) бейнелей алады. Белгілер, тіпті, адам мүшесінің сезу қабілетінен тысқары құбылыстарды (магниттік жіктелуді, тарту күшінің аномалиясын және т.б.) көрсетуге мүмкіндік береді, процестердің динамикасы (атмосфералық құйын, жүк ағындары, халықтың көшу процестері) мен олардың кеңістікте таралуын көрсетіп бере алады. Ақыр соңында, шартты белгілердің көмегімен есеп айыру көрсеткіштері мен ғылыми абстракцияларды, мысалы, температураның градиенті немесе табиғи ландшафтардың химиялық ластаушы элементтермен тіркескендегі деңгейін анықтауғаболады.

Картограф белгілер мен суреттердің әдістерін өзі таңдайды және картаға қалай түсіретінін өзі шешеді. Бір уақытта, ол нысандарды жинақтайды және жалпылайды, яғни, берілген картаға ненің маңызды екендігін және міндетті түрде картаға түсу-түспеу керек нысандарды анықтайды. Сонымен қатар, картаны құрастырушы шектелген ғылыми принциптер, ережелер мен нұсқаулықтар арқылы жұмыс жасайды.


Картографтың көп шешімдері әр ситуацияға қарай қабылданғандықтан қиын жүзеге асады. Карта аэросуретке қарағанда, аумақтың дәл көшірмесі болып табылмайды, себебі ол картографтың басы мен қолынан пайда болған шынайылықтың кескіні. Көрнекі түрде айтқанда, суретте тек қана факттар қаралса, ал картада олармен қоса ғылыми түсініктер, жалпы және логикалық талдаулар қарастырылады.
1.4. Карталарды жіктеудің кағидалары

Әртүрлі уақыттарда және дүниежүзінің әртүрлі елдерінде басылып шыққан карталардың мүмкін болған көптегентүрлері, типтері мен мазмұндарын түсіну үшін оларды жіктеп, ретке келтіру қажет. Жіктеуде ең қиынға соғатыны тақырыптық карталар болса керек. Өйткені, әлемде бар нәрселердің барлығын немесе барлық дерлігін картографиялауға болады. Табиғат пен қоғам құбылыстарын жіктеу қандай қиын болса бұл да соншалықты қиын болып табылады. Шын мәнінде мұндағы әңгіме бүкіл әлем туралы болып жатыр.Расымен де жұлдызды аспан, теңіздер мен мұхиттар, бедер мен өсімдіктер, өндіріс пен ауыл шаруашылығы, территорияның экологиялық жағдайы мен халықтың гриппен ауыруы, Александр Макендонскийдің шапқыншылықтары мен таңдауға дауыс беру – бұлардың барлығын картада суреттеуге болмайтын қандай-да бір құбылыс деп айту қиын. Картографтар барлық нәрсені яғни геологиядан бастап идеологияға дейін картографиялауға болады дейді. 
Карталарды жіктеу – таңдалған белгілі-бір қасиеті бойынша бөлінетін (ретке келтірілген) карталардың жиынтығын ұсынатын карталар жүйесі. Карталарды жіктеу оларды түгендеу және сақтау, тізімдер мен каталогтардықұрастыру, ғылыми жүйелеу мен карталарды іздеу, дерекқорлар мен картографиялық ақпараттық-анықтамалық жүйелерді жасау үшін қажет.
Жіктеу үшін негіз ретінде картаның кез-келген қасиетін алуға болады: масштаб, тақырып, жасалынған кезеңі, тілі, графикалық сәндеу әдісі мен картаның басылымы және т.б. Сонымен қатар әрбір жіктеме белгілі-бір талаптарды қанағаттандыруы қажет: 
· карталардың жіктелуі маңызды ерекшеліктер бойынша ажыратылуы қажет
· жіктеу бірізді жүйелі болуы, яғни жалпыдан біртіндеп жалқыға ауысуы қажет

· саралаудың әрбір деңгейінде жіктеудің тек бір негіздеуін таңдау қажет;
· жіктеудің толық болуы, ал оның жеке бөлімдері тұтастай алғанда картаның бүкіл жүйесін қамтуы тиіс;
1.5. Карталарды кеңістікті қамту мен масштабы бойынша жіктеу

Карталар масштабы бойынша төрт негізгі топқа бөледі:

· пландар – 1:5000 және одан ірі;

· ірі масштабты – 1:10 000 – 1: 200 000;

· орта масштабты – 1:200 000-нан 1:1000 000-мен қоса;

· ұсақ масштабты – 1:1000 000-нан ұсақ.

Ресейдің географиялық карталарына осындай жіктеулер қабылданған, дегенмен бұл әмбебап емес. Біздікі сияқты мұндай үлкен елде ұсақ масштабты карталар аумақтар мен олардың бөліктерін, орта масштабты карталар – облыстар, ал ірі масштабты карталар – аудандар, қалалар немесе қала аудандарын қамтиды. Территориясы кішігірім болған елдер көбіне басқа бөлімдерді пайдаланады. Мысалы, Франция үшін ірі масштабты карта болып 1:10 000-нан 1:25 000-ға дейінгі, ал ұсақ масштабты болып 1.100 000-нан 1:500 000-ға дейінгі интервалдағы карталар жатады. 
Кеңістікті қамту бойынша ең ірі бөлім ретінде Күн жүйесі мен аспан жұлдыздары карталарын, кейін – планеталар картасын, оның ішінде Жер картасын ажыратады. Әрі қарай Жерге арналған ірі планеталық құрылым карталары болады, Бұлар материктер мен мұхиттар карталары, ал одан кейін жіктеулер былайша тармақталады:
· әкімшілік-аумақтық бөліну бойынша;

· табиғат аудандары бойынша;
· экономикалық аймақтары бойынша;
· табиғи-тарихи аудан бойынша;
Кеңістіктік қамту бойынша жасалынған карталардың жіктелуінің бір нұсқасы:

· Күн жүйесінің карталары;

· планетаның (Жердің) карталары;
· жарты шарлардың карталары;
· материктер мен мұхиттардың карталары;
· елдердің карталары;
· республика, облыстар және басқа да әкімшілік бірліктердің карталары;
· өндірістік және ауыл шаруашылығы карталары;

· жеке (жергілікті) территориялар (қорықтар, туристік, шипажай аумақтары) карталары;
· елді-мекендер (қалалар, ауылдар) карталары;

· қалалық аудандар карталары және т.б.

Мұхит карталарын теңіз, шығанақ, бұғаз, айлақтар карталарына бөледі.

Карталардың кеңістіктік қамту (территория бойынша) бойынша жіктеу көбіне кітапханалар мен карта кітапханаларында пайдаланады.
1.6 Карталарды мазмұны бойынша жіктеу

Бұл жіктемеде алдымен үлкен үш топты ажыратады:

· жалпыгеографиялық карталар;

· тақырыптықкарталар;

· арнаулы карталар;
Жалпыгеографиялық карталар. Бұл карталар жергілікті жер элекменттерінің жиынтығын көрсетеді, аумақты зерттеуде, оған бағдарланудае ғылыми-техникалық мәселелерді шешуде әмбебап көп мақсатты қолданысқа ие. Жалпыгеографиялық карталарда мекенннің негізінен көрінетін нысандарын суреттей отырып барлық элементтерге бірдей деңгейде назар аударылады. Жалпыгеографиялық карталардың әрі қарай жіктелуі олардың масштаб бойынша бөлінуімен толықтай сәйкес келеді:
· топографиялық – 1:100 000 және одан ірірек масштабтарда;

· топографиялық-шолу – 1:200 000 – 1:1 000 000 масштабтарда;

· шолу - 1:1 000 000-нан ұсақ масштабтарда;
Жалпы географиялық карта негізінде тақырыптық карталар жасалады. Мысалы, климаттық белдеулер картасы, тектоникалық карта және т.б. Тақырыптық карталардың мазмұны жалпыгеографиялық карталарға қарағанда кеңірек, үлкен көлемді қамтып, әртүрлі мәліметті береді. Кез келген тақырып картографиялық әдістердің көмегімен толық ашыла алады. 

Тақырыптық карталар - белгілі бір тақырыпқа байланысты ( тақырыпты, объектті, құбылыс, сала) немесе бірнеше тақырыптың үйлесуін көрсететін карта. Тақырыптық карталар табиғи (физико - географиялық) және қоғамдық (саяси - экономикалық) құбылыстарға, сонымен қатар олардың әрекеттесуіне байланысты бөлінеді. Табиғи және қоғамдық құбылыстар жөніндегі барлық мәліметтер оның тақырыбына байланысты белгіленіп, оның арнайы мазмұнына ие болады. 


Тақырыптық карталар өзінің тақырыбының мөлшеріне байланысты – жалпы (үлкен тақырыптарға байланысты) және жеке немесе салалық (шағын ғана тақырыпқа байланысты) деп бөлінеді. 


Карталар Жер туралы ғылым салаларындағы әр түрлі мәселелерді шешу үшін арналған. Қазір картасыз ешқандай жұмыстар жүргізіле алмайды. 

Бұл карталарды екі топқа бөлуге болады: қоғамдық және табиғи құбылыстар картасы.

· Табиғи құбылыстар картасы қоршаған ортаның барлық компоненттерін қамтиды. Бұл топқа геологиялық, геофизикалық, жер беті және Дүниежүзілік мұхит түбінің бедері картасы, метеорологиялық және климаттық, гидрологиялық, топырақ картасы, физико-географиялық ландшафтану мен физико-географиялық аудандастыру карталары  және т.б. жатады.

· Қоғамдық-саяси карталарға экономикалық, саяси, тарихи, әлеуметтік-географиялық,  елді мекендер картасы жатады. 

Табиғи құбылыстар карталарының жіктелуі

	Геологиялық карталар

тектоникалық және неотектоникалық

литолого-стратиграфиялық

гидрогеологиялық

пайдалы қазбалар

сейсмикалық және вулканизм

геологиялық ортаны қорғау

құрылымдық-геологиялық аудандастыру
	Метеорологиялық және климаттық карталар

климат қалыптастырушы факторлар

термикалық режим

ылғалдану

қысым

жел режимі

атмосфералық құбылыстар

аудандардың климаты, ауа-райы және атмосфералық  әрекеті

	Геофизикалық карталар

гравитациялық өріс

магниттік өріс

сейсмометрлік

электрлік өріс

жылу энергиясы

физикалық өлшемдер


	Гидрологиялық карталар (құрлықтағы сулар)

гидрографиялық

су режимі

қар жамылғысы

мұздану режимі және гидрологиялық құбылыстар

судың физико-химиялық сипаттамасы

судың ластануы

гидрологиялық аудандастыру


	Жер беті және мұхит түбі рельефі (бедері)

Гипсометриялық және батиметриялық

Морфометриялық және морфографиялық

Геоморфологиялық (жалпы және жеке құбылыстардың)

геоморфологиялық аудандастыру


	Мұхиттық карталар (теңіз және мұхиттардың суы)

Гидрографиялық

Физикалық қасиеттері (гидрофизикалық)

Су массасының динамикасы

Гидрохимиялық

Теңіздер мен мұхиттардың флорасы және фаунасы

Мұхит суының ластануы

Мұхиттық аудандастыру


	Топырақ картасы

топырақтың генетикалық түрлері

топырақтың физико-механикалық қасиеттері

геохимиялық

климаттық

мелиоративті

топырақтың ластануы

топырақтардың аудандастырылуы
	Ботаникалық карталар

қазіргі өсімдіктер жамылғысы

қалпына келтірілген өсімдіктер жамылғысы

өсімдіктердің жеке түрлері

фенологиялық

өсімдік жамылғысының бұзылуы

геоботаникалық аудандастыру

	Зоогеографиялық карталар

Жануарлардың жеке түрлері

Жануарлар кешені

Зоогеографиялық аудандастыру
	Медико-географиялық карталар

Нозоареалдар (ареалдардың ауыруы)

Аурулар мен эпидемиялардың таралуы

Медико-географиялық аудандастыру

Аумақтарды емдеу

	Жалпы физико-географиялық карталар

Ландшафтық

Қоршаған ортаның бұзылуы

Табиғатты қорғау

Физико-географиялық аудандастыру
	


Қоғамдық құбылыстар қарталары социосфера мен техносфераны қамтиды. Олардың тақырыптары әр алуан: халық, экономика мен шаруашылық, ғылым, білім және мәдениет, қызмет ету және денсаулық сақтау, дін және саясат, археология мен ұоғамның даму тарихы және т.б. Бұл топтағы карталар жылдан-жылға өсуде.

Қоғамдық құбылыстар қарталарының жіктелуі

	Халықтар картасы

Халықтың орналасуы және қоныстануы

Ұлттық құрамы мен этнографиясы

Жастық құрамы

Дін және сенімдер

Халықтардың миграциясы

Еңбек ресурстары

Қоғамдық құрылыс


	Шаруашылық картасы

Өнеркәсіптік (жалпы және салаларына қарай)

Ауыл шаруашылығы

Агроөнеркәсіптік кешен

Орман шаруашылығы

Балық шаруашылығы

Энергетика

Көлік және байланыс

Сауда және қаржы

Экономико-географиялық аудандастыру

	Ғылым мен білім картасы

Білім

Ғылым

Мәдениет

Мәдени ескерткіштер
	Саяси және саяси-әкімшілік картасы

Геосаяси

әкімшілік құрылыс

саяси ұйымдар, партиялар, қозғалыстар

электоралдық

	Халыққа қызмет ету және денсаулық сақтау картасы

Қызмет көрсетудің жеке түрлері

Денсаулық сақтау

Дене шынықтыру және спорт

Демалыс және туризм
	Тарихи карталар

Қоғамдық-саяси формациясы

Археологиялық

Тарихи-экономикалық

Тарихи-саяси

әскери-тарихи тарихи-мәдени




1.7. Өзге де картографиялық өнімдер

Глобустар – Жердің, планетаның немесе аспан сферасының картографиялық кескіндер бейнеленген, айнала алатын,  шар секілді моделі. Глобустар масштаб, меридиандар мен параллелдержүйесін, белгіленген анықтамаларға сәйкес құрастырылған шартты белгілерді қамтиды. Сонымен қатар, глобустарда картографиялық проекцияларға негізделген бұрмаланушылықтар болмайды, алайда  масштабтың тұрақтылығы, бағыттар мен пішіндердің толық ұқсастығы сақталып отырады. Картаға сәйкес, глобустар нысандарға байланысты (жер, планеталар, аспан), тақырыпқа байланысты (жалпы географиялық, геологиялық, саясижәне т.б.), тағайындалуына байланысты (оқу, навигациялық және т.б.), және пішініне байланысты (үлкен бөлмеге арналған, үстелге арналған, ұсақ және шағын) болып ажыратылады. Ең алғаш глобустар Еуропада XV – XVI ғасырларда құрастырылған, қазіргі таңда олар тек қана картографиялық туындыретінде ғана емес, сондай-ақ, ескі өнер туындысы ретінде де қолданылады. Заманауи глобустар көбіне пластикадан жасалады, және де ішкі механизм мен көмескі жарықтармен жабдықталған. Жердегі глобустарда көбіне қолданылатын масштаб аясы – 1: 30 000 000 – 1:80 000 000. Кейде бөлініп, қайта құрастырылатын глобустарды дайындайды және олардың көмегімен жердің ішкі құрылысын бейнелейді. Қазіргі таңда ерекше танымал глобустарға электронды (виртуалды) глобустар жатады (10.5 бөлімді қараңыздар).

Атластар– толық бір өнім ретінде біртұтас бағдарламамен жасалынған карталардың жүйелік жиынтығы. Атласта карталар тақырыпқа қарай үйлестіріліп, өзара бірін-бірі толықтырып отырады. Олар арнайы салыстырмалы және ортақ талдау жасау үшін құрастырылған. Атластар кеңістікті қамту, құрастыру, форматтау және басқа да белгілерге қарай жіктеледі. Олар кітап немесе альбом немесе бір бумаға және қорапқа сиятындай етіп, жеке қағаздарға шығарылады.
Бедерлі карталар – аумақтың көлемді үшөлшемді кескінін бере алатын карталар. Жоғары көрнекілік пен айқындылық үшін бұл карталардағы вертикальді масштаб горизонтальді масштабтарға қарағанда таулы аймақтар үшін (картаның масштабына байланысты) 2-5 есе үлкен, ал жазық аймақтар үшін 5-10 есе үлкен болып келеді. Барлық бедерлі карталардың мазмұны қарапайым шартты белгілермен өрнектелген. Алғашында бедерлі карталарды ағаштан, гипстен, картоннан, папье-машеден дайындаған, ал қазіргі таңда оны термовакуумдық құрылысқа негізделген пластикадан жасайды. Бедерлі карталарды оқу орындарында немесе кейбір тәжірибелік тапсырмаларды шешу үшін қолданады. Мысалы, жол проекцияларында, су қоймалары жобаларында және т.б.

Көлденең қима-сызбалар – бұл жалпы географиялық жəне мазмұны бірін-бірі толықтыратын тақырыптық карталарға, сонымен қатар, олардың масштабына, шартты белгілеріне негізделіп белгілі бір бағытты бойлай құрылатын жер қыртысының көлденең қима-сызбасы.
Блок – диаграммалар дегеніміз беткейдің қандай да бір бойлық және көлденең вертикальді тілімдері бейнеленген үшөлшемді жазық картографиялық кескіндер болып табылады. Блок – диаграммалардың тақырыптары әртүрлі: геологиялық және геоморфологиялық блок – диаграммалар  жер беткейінің бір уақытта жер қыртысының тілімдерімен бірге құрылғандығын көрсетеді; топырақтың блок – диаграммалары жергілікті бедер мен топырақ профилінің қатынасы туралы мәлімет береді; теңіздік блок – диаграммалар су массаларың, фронттардың, ағындардың және т.б. туралы түсінік береді. Блок – диаграммаларды аффиналық және перспективті жобаларда құрастырады, масштабтың вертикальді көрнекілігі үшін, әдетте, горизонтальді масштабты вертикальді масштабқа қарағанда жоғарылатады, остегі суретті созады, көлбеулер мен ракурстарды өзгертеді. Электронды блок – диаграммаларды әртүрлі бағыттан нақты көре алу үшін дисплей бетінде бұруға немесе айналдыруға арналған батырма болады. 


Анаглификалық карталар (анаглифы)– екі жұп стерео құрайтындай етіліп, екі қосымша паралакса түспен (мысалға, көк – жасыл және қызыл) толықтырылған карталар. Бұл карталарға арнайы қызыл және көк – жасыл әйнегі бар түсті фильтрлі көзәйнектен қарағанда әр көз тек «өзі» көре алатын суретті ғана көреді, нәтижесінде ол бір бүтін қара – ақ көлемді стереокөшірмелік сурет ретінде қабылданады. Компьютерлік графиктертәсілі дисплей экранындағы анаглифтерді алуға мүмкіндік береді. Анаглификалық карталарды әдетте оқу құралдары, бедер көрнекілігі ретінде қолданады. 


Фотокарталар – фото суреттермен қосылып алынған карталар. Оларды тағайындау үшін фотожоспарлармен бірге алынған полиграфиялық таңбаларды аумақтың жеке элементтері (координаталық торлармен, горизонтальдармен, жазулармен және т.б.) немесе тақырыптық мазмұндарды (геологиялық құрылыс, ландшафттар және т.б.) картографиялық суреттермен біріктіреді. Фотокарталарды жобаларда және белгі салып сызу проекцияларында қолданады, өйткені олар да басқа карталар секілді біртекті негіз бен дәлдікті қамтиды. Және де фотокарталар жалпы карталардың егжей – тегжейлі суреттеріндегі артықшылықтарын біріктіреді, сондықтан, мұндай санаттағы карта аймаққа бағдарлама жасағанда, ғылыми зерттеулерге, инженерлік және жоба – іздестіру жұмыстарына өте қолайлы болып келеді. Кейде фотопорттертер немесе ортофотокарталар деген терминді де енгізеді, себебі бұл карталарда аумақтың территориясы космоста қалай көрінсе, дәл сол қалпында бізге жеткізіледі. Егерде фотонегізде космостық суреттерге негізделген бейнелер көп болған жағдайда,  мұндай карталарға космофотокарталар деген атау беріледі. Фотокарталардың ең көп таралған түрлері жалпыгеографиялық, геологиялық, тектоникалық, ландшафтты және космофотокарталар, сондай-ақ, ай мен басқа планеталардың бетін суреттейтін фотокарталар.


Транспарантты карталар – мөлдір қабықшада бастырылған және экранда жобалауға арналған карталар. Әдетте, әртүрлі бірақ екеу ара келіскен тақырыптықмазмұны бар мөлдір қабықшалардың комплектін(немесе серияларды) дайындайды. Көрсетілім кезінде көптеген транспарантты карталарды, оның қабаттарының  қиылысу деңгейлері немесе байланыс жүйелерін көрсете отырып, араластыруға болады. Транспарантты карталарды лекцияларға және ғылыми баяндамаларға сипаттама ретінде немесе оқу көрнекілігі ретінде қолданады.


Микрофишалардағы карталар  – картадағы немесе атластағы бейнелерді суретке немесе кинопленкаларға шағын қылып көшіру. Микрофильмдеу үлкен ауқымды  картографиялық мәліметтерді компактті түрде сақтауға, керекті карталарды кез келген уақытта жылдам табуға және қайта қосуға мүмкіндік береді. Микрофишалар картографиялық туындылардың түп нұсқасын сақтауға (бұл әсіресе ескі және бағалы аз кездесетін карталар үшін арналған), сондай-ақ, картосақтау орталағы мен сақтау бағасының көлемін азайтуға (мысалы, картографиялық өндірістер мен кітапханаларда) мүмкіндік береді. Микрофишалардағы мәліметтерді автоматты құрастыру мен карталарға талдау жасау үшін компьютерге жүктеу де маңызды.


Цифрлық карталар – кеңістіктегі координаталар х және у мен z аппликатының сандық формада белгілі бір кодқа салынып берілген цифрлық нысандардың моделі. Сандық мәліметтерді (цифрлық модельдер) не топографиялық және тақырыптық карталардың бастапқы мазмұнын цифрлеу әдісі арқылы, немесе стереофотограмметрикалық моделдерді тікелей өлшеу тәсілі арқылы алады. Цифрлық карталар кәдімгі карталарға қарағанда масштабына, тақырыбына, кеңістіктікті қамтуына қарай ерекшеленеді. Цифрлық карталардың негізгі белгілері – карталардың мәліметтерінсіз, автоматты құрастырусыз, сараптамасыз  карталардың қайта жасалуына негіз болуға қызмет көрсетеді.


Электронды карталар  –компьютерлік ортада белгілі бір жобаларда, дәлдік пен рәсімдеудің ережелерін сақталатын жүйедегі шартты белгілерде қолданылатын программалық және техникалық құрылғылар  визуацияланған цифрлық карталар. Кейде дисплейге шыққан суреттерді экранды карталар деп те атайды, ал экранға жазылатын құрылғылардың көмегімен шыққан карталарды – электронды карталардың копиялары (сәтсіз термин – қатты көшірме) деп атаймыз. Электронды карталармен бірге электронды атластар дейтін ұғым да бар, бұл қарапайым атластардың компьютерлік аналогы. Телекоммуникацияның дамуы нәтижесінде Интернет жәлісі арқылы көптеген ауқымды электронды карталар мен атластарды құрастыру мен біріктіруге мүмкіндіктер артты. Оларды интернет – картасы, веб – карталар, интернет – атластар деп атайды.


Картографиялық анимациялар – компьютердің экранына динамиканы, бейнеленіп отырған нысандардың эволюциясын және құбылысын бере алатын, олардың уақытша және кеңістікте орын алмастыра алатын (мысалы, атмосфералық фронттардың қозғалуы, ауа райы болжамдарындағы жауын – шашын зонасының артуы және т.б.) электронды карталардың динамикалық жүйесінің біркелкілігі. Анимациялар жазық немесе көлемді, стереокопиялық болуы да мүмкін,сондай-ақ, олар фотобейнелермен сай келуі мүмкін. Ең соңғы аталып кеткен кескіндерді виртуалды карталар (виртуальдық моделі) деп атайды. Оларды компьютерлік ортада арнайы бағдарламаны қолдана отырып  жасайды.
